
SARS E ANANELA KAHLOLO YA LEKGOTLA LA MOLAO WA MOTHEO TABENG 

E MABAPI LE REGIMENTS CAPITAL  

 

Tshwane, 18 Phato 2023 – Khomishenara ya Ditshebeletso tsa Lekgetho tsa Afrika 

Borwa (SARS), Mong. Edward Kieswetter o ananetse qeto ya Lekgotla la Molao wa 

Motheo e ntshitsweng maobane (17 Phato 2023) tabeng e mabapi le Regiments 

Capital (Pty) Ltd. 

 

Lekgotla la Molao wa Motheo le hanetse balaodi ba Regiments Capital e tjhonneng 

ho ipiletsa qeto ya Lekgotla le Phahameng la Maipiletso (SCA) e neng e laela ho 

phethelwa ha Regiments Capital jwalokaha sena se ne se tshehetswa ka mabaka ke 

SARS boemong ba kolotuwang metjheng ena likhwideishene.   

Lekgotla la Molao wa Motheo, ka mora hore le lekole kopo ya maipiletso, le entse qeto 

ya hore taba ena ha e wele tlasa bolaodi ba yona. Kahoo, boipiletso bona bo ile ba 

hanwa.  

 

Pejana SARS e ile ya tletleba ho SCA mme ya iplietsa kgahlano le kahlolo ya Lekgotla 

Le Phahameng la Karolo ya Gauteng e neng e qhelela ka thoko ho phethelwa ha 

Regiments. Kahlolo ena ya SCA e ile ya dihwa ka la 18 Tlhakubele 2023, mme ya 

dumellana le boipiletso ba SARS kgahlano le qeto ya Lekgotla Le Phahameng la 

Karolo ya Gauteng, Johannesburg, le hore ditshenyehelo di jarwe ke Baemedi ka 

bobedi ba bona. 

 

Ka nako ya motjha ona, SARS e ile ya hlahisa hlahlobo ya tjhelete e kana ka R 690 

million ho latela karolo ya s42(5) ya Molao wa Taolo ya Lekgetho. 

Qeto ena ya Lekgotla la Molao wa Motheo e tiisa hore metjha ya likhwideishene e 

lokela ho tswela pele ho tswela molemo bohle ba kolotuwang ba ikobelang tefo ya 

lekgetho. Khomishenara ya SARS Mong. Edward Kieswetter o itse, “SARS e entse 

qeto ya ho sala taba ena morao ho fihlella qetellong hobane e kgolwa hore khampani 

ena e ne etsa tsena tsohle ho beha bakoloti ba yona ka mosing. Balefalekgetho ba 

jwalo ba nonyetsa Mmuso mehlodi e fumanehang ka sewelo e thusang ho fana ka 

ditshebeletso tsa motheo ho ba fumanehileng le ba kotsing ya ho utlwiswa bohloko. 

Balefalekgetho ba sa ikobeleng tefo ya lekgetho ba lokela ho elellwa hore SARS e 

ikemiseditse ho thatafalletsa le ho etsa hore dintho di be ditjeo tse hodimo bakeng sa 



bao ba etsang tsena ka boomo le ba sebedisang ditsela tse maqiti ho balehela 

boikarabelo ba bona,” ho rialo Mong. Kieswetter. 

 

Ho fumana lesedi le fetang lena, ikopanye le SarsMedia@sars.gov.za 

